
Ekadanta Stuti Naradamunikrita

நாரத³முநிக்ரு’தா ஏகத³ந்தஸ்துதி:

॥ ஶ்ரீக³ணேஶாய நம: ॥
நாரத³ உவாச ।
நமாமி க³ணநாத²ம் தம் ஸர்வவிக்⁴நவிநாஶிநம் ।
வேதா³ந்தாகோ³சரம் தஜ்ஜ்ஞைர்க³ம்யம் ப்³ரஹ்மைவ ஸம்ஸ்தி²தம் ॥ 40॥
மநோவாணீவிஹீநம் நோ மநோவாணீமயம் ந ச ।
ப்³ரஹ்மேஶாநம் கத²ம் ஸ்தௌமி ஸித்³தி⁴பு³த்³தி⁴பதிம் பரம் ॥ 41॥
த்வத்³த³ர்ஶநேந ஹேரம்ப³ க்ரு’தக்ரு’த்யோऽஹமஞ்ஜஸா ।
இத்யுக்த்வா பூஜயாமாஸ ப⁴க்திபா⁴வஸமந்வித: ॥ 42॥
பூஜயித்வா க³ணேஶாநம் புநஸ்துஷ்டாவ நாரத:³ ।
ரோமாஞ்சிதஶரீரோऽஸௌ பா⁴வயுக்தோ மஹாமுநி: ॥ 43॥
நமோ நமோ க³ணேஶாய விக்⁴நராஜாய தே நம: ।
ப⁴க்தாநாம் விக்⁴நஹந்த்ரே சாப⁴க்தாநாம் விக்⁴நகாரிணே ॥ 44॥
அமேயமாயயா சைவ ஸம்யுக்தாய நமோ நம: ।
யோக³ரூபாய வை துப்⁴யம் யோகி³ப்⁴யோ மோஹதா³ய தே ॥ 45॥
விநாயகாய ஸர்வேஶ நமஶ்சிந்தாமணே நம: ।
அநந்தமஹிமாதா⁴ர நமஸ்தே சந்த்³ரமௌலயே ॥ 46॥
ஏகத³ந்தாய தே³வாய மாயிப்⁴யோ மோஹதா³ய தே ।
நமோ நம: பரேஶாய பராத்பரதமாய தே ॥ 47॥
நிர்கு³ணாய நமஸ்துப்⁴யம் கு³ணாகாராய ஸாக்ஷிணே ।
மஹாகு²வாஹநாயைவ மூஷகத்⁴வஜதா⁴ரிணே ॥ 48॥
அநாத³யே நமஸ்துப்⁴யம் ஜ்யேஷ்ட²ராஜாய டு⁴ண்ட⁴யே ।
ஹர்த்ரே கர்த்ரே ஸதா³ பாத்ரே நாநாபே⁴த³மயாய ச ॥ 49॥
த்வத்³த³ர்ஶநஸுதா⁴பாநாத்³த⁴தம் மே ப்⁴ராந்திஜம் மஹத் ।
மரணம் பி⁴ந்நபா⁴வாக்²யம் க³ணேஶோऽஹம் க்ரு’தஸ்த்வயா ॥ 50॥
ந பி⁴ந்நம் பரிபஶ்யாமி த்வத்³ரு’தே க³ணநாயக ।
ஶாந்தித³ம் யோக³மாஸாத்³ய ப்ரஸாதா³த்தே ந ஸம்ஶய: ॥ 51॥

நாரத³முநிக்ரு’தா ஏகத³ந்தஸ்துதி:

ப⁴க்திம் தே³ஹி க³ணாதீ⁴ஶ பராம் த்வத்பாத³பத்³மயோ: ।
குரு மாம் கா³ணபத்யம் த்வம் ப்ரேமயுக்தம் ச தே பதி³ ॥ 52॥
இத்யுக்த்வா விரராமாத² தம் புநர்க³ணபோऽவத³த் ।
மதீ³யா ப⁴க்திரத்யந்தம் ப⁴விஷ்யதி ஸதா³ऽசலா ॥ 53॥
(ப²லஶ்ருதி:)
ஏகத³ந்த உவாச ।
ந யோகா³ச்சலநம் க்வாபி ப⁴விஷ்யதி மஹாமுநே ।
ஸதா³ யோகீ³ந்த்³ரபூஜ்யஸ்த்வம் ஸர்வமாந்யோ ப⁴விஷ்யஸி ॥ 54॥
த்வயா க்ரு’தமித³ம் ஸ்தோத்ரம் ஶாந்தியோக³ப்ரத³ம் ப⁴வேத் ।
பட²தே ஶ‍்ரு’ண்வதே சைவ பு⁴க்திமுக்திப்ரதா³யகம் ॥ 55॥
இத்யுக்த்வா தஸ்ய ஹ்ரு’த³யே யயௌ லீநோ க³ஜாநந: ।
ஸதா³ஹ்ரு’தி³ க³ணேஶாநம் பஶ்யதி ஸ்ம முநி:ஸ்வயம் ॥ 56॥
இத்யாக்²யாநம் நாரதீ³யம் கதி²தம் தே ப்ரஜாபதே ।
ஶ‍்ரு’ணுயாத்³ய: படே²த்³வா ய: ஸோऽபி ஸத்³க³திமாப்நுயாத் ॥ 57॥
இதி நாரத³முநிக்ரு’தா ஏகத³ந்தஸ்துதி:ஸம்பூர்ணா ॥
- ॥ முத்³க³லபுராணம் த்³விதீய: க²ண்ட:³ । அத்⁴யாய: 3 । 2.3 40-57॥

